
Prátið gongur lætt, umrøðuevnini eru mong og 

skiftandi. Ongum nýtist at sita og bíða, til tey 

næstu orðini falla, ongum nýtist at stúra fyri tí, ið 

sagt verður. Prátið flytur  seg frá inniligum, djúp-

um lýsingum av medmenniskjum og manna-

lagnum  til avgjørdar meiningar um samfelags-

viðurskifti og gerandismál. Har koma ongar 

drúgvar, møðsamar frágreiðingar og frásagnir, 

stílurin er frískur og knappur, styrkin í 

samskiftinum liggur í samtaluni sjálvari. 

    Tað lívsjáttandi menniskjasýnið stingur alla 

tíðina blíða trýnið fram og tekur broddin av tí, ið 

dapurt og vánt kennist.  

 

 

 
Bartal og Sanna Johansen í Kass 

     

 

 

 

 

 

 

 

 

    Eyguni lýsa av kæti. Láturin, skemtiligu við-

merkingarnar og dámliga medferð teirra hevur 

eina atdráttarmegi, sum hugtekur fólk og dregur 

tey at sær.  

    Tey hava nøkur viðfødd evni at skapa hugna 

og vælveru rundan um seg, har tey eru - eina 

vælveru, sum fólk taka til sín og sum tey minnast 

við gleði afturá, tá løtan er liðin. 

     

    Tvey fólk, ein maður og ein kvinna, standa 

sum lýsandi fyrimyndir hjá øllum hesum 10 

systkjunum. Á røddunum hoyrist virðingin fyri 

og hámetingin av hesum báðum, sum standa á 

einum heilt  serligum palli í tilvitsku teirra.  

    Alskurin til hesi bæði stingur djúpt í hjørtum 

teirra, tey góðu minnini fylla nógv í sinni.  

    Hesir persónarnir góvu teimum ta barlast og 

tann andaliga førning í barna- og ungdóms-

árunum, sum tey tóku við sær út í lívið, og sum 

var teimum hollur - bæði í mótgongu og tá væl 

gekst í hond.  

    Hesir báðir persónarnar eru knýttir til trygga 

og kærleiksfulla barnaheim teirra í Kass á 

Strondum og tey taka ofta til málburð, meiningar 

og gerðir teirra. 

    Hesi 10 systkini í Kass nevna í tilsipingum 

sínum og umtalu tó ikki hesar báðar persónar við 

navni, men nýta tvey onnur heiti:  

    Mamma og pápi.  

    Tað var í einum brúdleypi, at tað rann saman 

millum strandingin Bartal, sum gekk á 

skiparaskúla hjá Djurholm á Glyvrum, og Sannu, 

eini ungari bóndadóttir í Lamba.  

    Tey gjørdust góð bæði og kærleikin teirra 

millum viknaði ikki eina løtu lívsskeið teirra út. 

     

    Berthel Michal, Bartal Johansen, varð føddur 

5. mars í 1898 á Strondum og andaðist 22. 

februar í 1984. Hann var sonur Poul Johannes 

og Jóhonnu Johansen á Trøðni. 

    Hann vaks upp uppi í Króki í barnaheiminum 

hjá mammu síni. 

    Bartal fór ungur at føra skip og hann var 

skipari alt sítt lív. Hann verður mettur at vera 

millum teir skiparar, sum hava ført størstu 

mongdirnar av fiski upp á land við slupp. 

    -Pápi hevði ein viðføddan autoritet; tað var 

eingin  umborð,  sum  ivaðist í, hvør var skipari –  

 

 
Bartal og Sanna á eldri árum í hugnaligum práti við Chr. Høj  

raskur og sterkur, sum hann eisini var. Hann var 

góður  við  okkum  børn,   ein  ,,ordans”  maður,  

sigur Jákup Kass, elsti sonurin, við djúpu og 

málmkendu barytonrødd síni – ein rødd, sum 

allir brøðurnar í Kass hava til felags. 

     

    Susanne Johanne, Sanna, varð fødd 25. sept. í 

1899  og  andaðist 27. juli í 1992. Hon var dóttir  

Jákup og Nicolinu Lamhauge í Lamba, sum vóru 

bóndahjún. Nicolina var systir próst Petersen. 

    -Mamma var sterk og hevði eitt avbera gott tol. 

Hon hugsaði ikki bara um okkum, men hjálpti 

eisini øðrum í kvirru og í tøgn. Hon kom væl 

útav tí við øll, sigur Jákup Kass. 

    Jákup situr í dag á Røktar- og Ellisheiminum í 

Runavík, 87 ára gamal. Hann minnist væl abban, 

Poul Johannes, og ommuna, Jóhonnu á Trøðni á 

Strondum.   

    –Abbi var tann hóvligi og friðarligi, meðan 

omma  var  meira  kvik  og fort í sínari  medferð.  

 

 

 

  Austerlitz 
 

 

 

 

 

 

 

    Austerlitz varð bygd í 1909 í Frankaríki og keypt til 
Føroya í 1929. Teir, sum keyptu skipið, vóru Joen O. 
Andreasen, bróðir hansara Karl Andreasen í Klaksvík og 
Bartal Johansen í Kass á Strondum. 
    Hon var deyðsiglari, tá hon kom, men teir keyptu ein 
motor úr Svøríki, ein Scandia, 93 HK við 2. cylindarum. Hann 
settu teir í á Skála. 
    Sín fyrsta túr gjørdi Austerlitz á Suðurlandið í 1930. 
    Bartal hevði sera gott fólk við sær; teir flestu vóru av Eiði, 
úr Funningi, úr Lamba, úr Rituvík og av Strondum. 
    Jóan Jacob Andreasen, sonur Karl á Høvdanum, sigldi í    
nógv,   nógv   ár  sum  1. bestimaður  við  Austerlitz  og 
Alexander Christiansen á Skála var leingi motorpassari. 
    2. bestimaður var Edvard Joensen í Skorini av Eiði. Hann 
hevði verið bestimaður við Bartali við Fagranes árið fyri og 
fylgdi við honum umborð á Austerlitz. Hann helt á við at 
sigla við Bartali heilt fram til 60-árini. 
    Undir krígnum broyttist alt. Tá skiftist manningin um at 
sigla við ísfiski úr Íslandi niður til Bretlands. Teir vóru 6-7 
mans við hvønn túrin. 
     Í 1947 fær Austerlitz ein nýggjan Alpha Diesel motor við 
240 HK ísettan á Skála. 
    Um várið var fyrst fiskað við snøri, síðani við gørnum, á 
Suðurlandinum, áðrenn farið varð til Grønlands. 
    Í 1959 fór Austerlitz úr Grønlandi til  New Foundlands, 
sum tá var nýggj fiskileið hjá føroyingum.  
    Tá sildafiskiskapurin tók seg upp norðan fyri Føroyar, fór 
Austerlitz á sild. Tá henda sildatíðin á Norðhavinum var av, 
sigldi Austerlitz niður til Stornoway at keypa sild, sum 
síðani varð umpakkað á Hulki. 
    Bartal og Páll Klein í Havn, sum átti ein sandbát, sum 
hevði sama slag motor sum Austerlitz, gjørdu eina avtalu.                  
Páll kundi taka tað av motorinum á Austerlitz, sum hann 
hevði brúk fyri. 
    Afturfyri skuldi hann søkkja Austerlitz millum Stong og 
Eystnes. 
    Tað varð gjørt 1. december í 1973. 
 

Kelda: Jóhan, Hanni. Kass, Hilmar Kass 

Hon var ótrúliga røsk, sigur Jákup.              

    Hetta skundisliga, ótolna lyndið og tann 

knappi málburðurin er tað, sum nógv halda vera 

eitt sermerki við Traðarbrøðrunum. 

    Kanska serliga hjá Bartali. 

     

    Bartal  plagdi  at  rógva  yvir um fjørð, tá hann  

skuldi hitta gentu sína, sum búði Heima við Hús 
í Lamba. 

    Lambamenn, sum ikki gjørdu so nógv av at 

skjóta tá, vóru hugtiknir av hesum unga 

skjúttanum av Strondum.  

   Har var fult av álku á Lambavík og Bartal 

plagdi at fara við 3-4 lambamonnum við báti at 

skjóta fugl.  

    Tað gratt ikki skotið. 

     

    Brúdleypið hjá teimum báðum, Bartali og 

Sannu, stóð 4. november í 1923. 
    Tey bygdu sær hús niðri  í Kass á Heyggi á 

Strondum - nakað heimari, enn brøður hansara 

bygdu fá ár seinni. 

 

 
Tey 10 systkini í Kass 

    

 
Skipini hjá p/f Kass 
    P/f Kass átti fleiri skip   
    Í parantes stendur, nær skipini vórðu keypt og nær 
tey vórðu seld aftur  
    Sjófarið , (1953-1964) var ein 30-tonsari, sum varð 
longdur til ein 40-tonsara. Bartal Danielsen á 
Fløtunum førdi Sjófarið mestsum alla tíðina. 
    Lambanes, (1957-1965) var ein 30-tonsari, sum 
somuleiðis varð longdur til ein 40-tonsara. Fleiri 
skiftust um at føra Lambanes, m.a. Hilmar Kass, 
Martin og Lassi Johansen, Elsebert Jacobsen (eina 
mest), Jákup Andrias Johansen og Jacob Jacobsen í 
Kolbeinagjógv.  
    Sjósøki, 80-tonsari (1955-1959). Fyrstu tvey árini 
førdi Hilmar Kass hann, síðani Pól Dulavík og Bartal á 
Fløtunum.  
    Polarfarið,  (1966-1977). Ernst Kass førdi tað, til 
skipið varð lagt fyrst í 1970-árunum. 
 

 
 

 

 

 

 

 

Ernst Kass og Karl Robert Johansen umborð á Polarfarinum 

 

Kelda: Hilmar Kass  

     So komu børnini og tey gjørdust nógv í tali. 

    Ein tvíburur, Jákup, doyði sum nýføðingur. 

Hini 10 komu øll væl undan. 

     

     -Tað  var  eitt  gott  og trygt heim, men tað var  

rokasligt,  tí vit vóru 10 børn, sigur Sólborg Dula-  

vík, sum í dag býr á Argjum. 

http://navit.smugmug.com/Other/Strandingar/13280346_Dkwj76

    Fjálga barnaheimið stendur henni klárt í 

minni.  

    -Tá Jákup var 15 ár, vóru øll børnini komin, 

men tað vóru nógv børn í flestu húsum tá, so tað 

hugsaðu vit ikki um. Tey krøv, vit settu tá, vóru 

heilt øðrvísi enn tey, ið sett verða í dag. Vit 

spældu úti og einki mátti kosta nakað. Tú lærdi 

skjótt at taka hond um teg sjálvan. Tíðliga luttóku 

vit í øllum fyrifallandi arbeiði, bæði úti og inni. 

Vit gingu í skúla og vit høvdu tað rímiliga gott 

har.  
     

    Tey  vóru  nógv  fólk í húsi niðri í Kass. Jóhan  

 

 

 
Jóhan Kass, Hanni, saman við tveimum synum sínum á rættini 

Lamhauge, beiggi Sannu, var lærari eina tíð á 

Strondum og hann búði hjá systir síni. Tey 

høvdu eisini arbeiðsgentur. Av teimum var Mona 

Johansen úti í Stovugerði longst í húsinum.  

    -Tað stóð ofta nógv á mammu, men aldri 

hoyrdi eg hana gremja seg um nakað, sigur 

Sólborg. 

 

    Pápin, Bartal, var skipari og var nógv burtur. 

  

 
Handilin var í tí húsinum, sum á myndini hevur eina 
hurð og eitt vindeygað á síðuni.  
 

Handilin í Kass 
    Jákup Kass greiðir frá:  
    Eg tók studentsprógv í 1944 og ætlaði longu tá at 
fara at lesa til prest. Eg fór tó niður á Handelshøjkolen 
og var so eitt hálvt ár í London. 
    Vit brøður høvdu ofta tosað um at fáa okkum okkara 
egna handils- og reiðaravirksemi á Strondum. 
    Pápi hevði keypt húsið hjá Skibsted, sum Andrias og 
Bartal í Króki høvdu handlað í. Vit fingu Poul Juel 
Simonsen at rigga húsið til og so byrjaðu vit sum ein 
vanligur bygdarhandil í 1948.  
    Skiftandi krambakvinnur stóðu í handlinum: 
systrarnar hjá okkum í Kass, Mikka hjá Lassa, Karla á 
Fløtunum og aðrar. 
    Vit fóru so eisini at keypa kol úr Hvalba, sum bleiv 
ført norður við skipum. 
    Elias Jacobsen í Tróndargerði var bilførari hjá 
okkum. Hann stríddist við at fylla kolið í sekkir og 
koyra tað út til strandingar. 
    Esso átti oljutangar inni á Hulki. Esmar Fuglø, stjóri, 
heitti á okkum um at passa tangarnar, so skip á 
Skálafjørðinum fingu olju. 
    Kjølbro fór fyrst í sekstiárunum at útbyggja 
bedingina á Skála, so hon eisini kundi byggja skip. 
    Vit bóru ótta fyri, at alt fólkið umborð á skipum 
okkara fór inn á Skála at arbeiða. 
    Tí valdu vit í 1963 at gevast við handlinum, meðan 
tað enn gekk væl. 
    Jákup Kass var í umleið 15 ár stjóri í p/f Kass; hann 

var stjóri í Esso í 15 ár og var eisini prestur í 15 ár. 

 

    Í 1929 keypti hann, saman við øðrum, stóru 

sluppina  Austerlitz.  Hesa  slupp  førdi  hann øll 

árini  fram  til  fyrst í 1970-árunum - onkrar túrar  

undir krígnum undantiknir. 

    Austerlitz tók um 1200 skippund. Menn vóru 

glaðir  við  at  fáa  tjans við Bartali, tí hann fiskaði  

http://navit.smugmug.com/Gamlar-myndir/Myndasavn-4/12537202_g2zxQq

Mona í Stovugerði (longst til høgru) var leingi arbeiðsgenta í 
Kass. Her sæst hon saman við Sannu (í miðjuni) og Annebeth 

so óføra væl. Teir flestu av manningini sigldu við 

hesum skiparanum í Kass í nógv, nógv ár.  

 

    Tá Tróndur kom við teimum fyrstu eingilsku 

hermonnunum á Strendur hin 14. apríl í 1940, 

vórðu tær tryggu umstøðurnar hjá børnunum 

kring bygdina broyttar munandi.   

    Við krígnum kom eisini óttin og óvissan um 

teir, sum sigldu vandasjógv. 

    Eyguni á teimum smáu niðri í Kass titaðu ofta 

suðureftir - serliga í 1941, tá harðast leikaði á.   

    Var tað nú var Austerlitz, sum sást daga undan  

millum Stong og Eystnes? 

    Sama veg vendu eyguni á teimum elstu 

børnunum, sum nú høvdu traðkað sínar 

barnaskógvar. Elsti sonurin var nú 17 ára gamal.  

    Var tað pápin, sum stóð á brúnni tí skipinum, 

sum hómaðist har suðuri? 

    Ugga og troyst funnu tey øll hjá Sannu, 

mammu teirra, tá ávaringarlúðrarnir ýldu. 

    Styrki til at veita hesa troyst fekk Sanna frá 

Honum, ið øllum valdar, tá kanónskotini dundu. 

    Tað var stóra, svarta sluppin Austerlitz, sum 

kom siglandi inn eftir fjørðinum. 

    Eina løtu seinni stóð Bartal í túninum. 

 

 
Umborð á Austerlitz 

   

Í Kass 
Bartal Johansen  (1898-1984) giftist í 1923 við 
Susanne Johanne, Sannu, f. Lamhauge (1899-1992) í 
Lamba. Tey settu búgv í Kass á Heyggi á Strondum. 
 

 
     
Tey fingu 10 børn (ein tvíburður doyði sum ný-
føðingur): 
Jákup, f. 1924. Hann giftist við Onnu Johansen á 
Strondum 
Hilmar,  f. 1926. Giftist við Lydiu Danielsen í Porkeri 
Nicolina,  f. 1928. Giftist fyrst við Magnus Jensen í 
Kvívík. seinni giftist hon við Erland Beder  
Johan, Hanni, f. 1930. Hann giftist við Judith thomsen 
úr Gøtu 
Jóhanna, Hanna, f. 1930. Hon giftist við einum dana, 
Arne Lund 
Anne Berthe,  f. 1932. Giftist við Høgna Mohr í 
Tórshavn. 
Sólborg, f. 1934. Giftist við Poul Johansen, seinni 
Dulavík. 
Judith,  f. 1937. Giftist við Zakaris Johansen á 
Strondum 
Hans Jacob f. 1937. Giftist við Somphorn úr Teilandi 
Ernst,  f. 1939.  Giftist við Eyðbjørg Fonsdal í 
Vestmanna 
 

 

     

    Tá kríggið var av í 1945 fall tað mesta, bæði 

gerandisdagur og vinnuvegir, aftur í ta gomlu, 

føstu leguna, men kríggið hevði skapt røring í 

gamla vanahugsan, hevði latið eygu føroyinga 

upp fyri tí, ið nørdist uttanfyri eingjargarðarnar, 

og stimbrað virkishugin hjá samtøkum og hjá 

einstaklingum.  

    Nú hómaðust aðrir møguleikar, aðrar 

yrkisleiðir, hjá teimum ungu enn vaðbeinið 

umborð á sluppunum hjá dreingjunum og 

húspláss og fiskaarbeiði hjá gentunum. 

http://navit.smugmug.com/Other/Strandingar/13280346_Dkwj76

    Hesar møguleikar sóu børnini í Kass og hesir 

møguleikar troyttu tey eisini, tá tey vóru floygd og 

royndu flogið fjart frá barnaheiminum og 

heimbygdini. 

    Hjá dreingjunum byrjaði lívsins skúli tó 

umborð á sluppini hjá pápanum.  

 

    Tveir synir hjá Bartali og Sannu niðri í Kass 

stundaðu eftir at sleppa á Suðurlandið í 1946.  

    Pápi teirra hevði lovað teimum  við Austerlitz.  
    Tað  vóru  15 ára  gamli  Jóhan, Hanni,  og 19  

 

 
Hilmar og Hanni Kass á Mýrugerðinum, har Hanni seinni bygdi 

ára gamli Hilmar.  

    Meslingarnir høvdu gingið og gingu framvegis 

herviliga kring oyggjarnar og nógv vóru tey, sum 

ikki hóraðu undan.  

    Í Gøtugrindini í 1935 fingu nógvir menn 

meslingar og nógvir teirra doyðu. Millum hesar 

var Hans Jacob Lamhauge, sum var beiggi Sannu 

í Kass. 

 

    Hilmar og Hanni vildu vera lidnir við 

meslingarnar, áðrenn farið var til skips. Fingu teir  

meslingarnar    umborð,    kundi     tað     darvað 

fiskiskapinum almikið.  

    Hvørji ráð vóru so at taka? 

    Teir vistu, at Petur hjá Niclasi úti í Trøð hevði 

meslingar. Har var einki annað at gera enn at 

fara út hagar at lata seg smitta og síðani at leggja 

seg hjá Jógvani og Siggu á Grund, so teir ikki 

smittaðu Sannu, mammu teirra, eisini.     

    Teir banka uppá úti á Trøð og siga við Elsu 

Mariu, konu Niclas, at teir vilja hitta Petur á 

máli. 

 
Húsini á Grund síggjast longst til vinstru 

   Hon stúrsar við, tá hon hoyrir ørindi teirra. 

    ,,Men ... hann hevur meslingar”, sigur hon. 

    Jú, jú, tað var júst tí, teir vildu hitta hann. 

    Teir sótu inni hjá Niclasi, til teir hildu seg hava 

smittuna vísa. 

    So heim á Grund at leggja seg, men tað vísti 

seg, at teir ikki vóru smittaðir. 

    Nú frætta teir, at systirin Sólborg liggur niðri í 

Kass við meslingum. 

    Teir fara rennandi oman í barnaheimið og 

hesa ferð bar til.  

    Sigga tók sær væl av báðum dreingjunum, 

meðan teir lógu sjúkir inni hjá henni. 

     

    Niðri í Kass legðist alt húsfólkið uttan Bartal.     

Hann    hevði   havt    meslingar.   Hann   var  so  

 

 
Í køkinum niðri í Kass 

noyddur at læra seg at mjólka kúnni, tí har var 

eingin annar at gera tað. 

    -Pápi dámdi væl at mjólka og hann lærdi tað 

skjótt, sigur Sólbjørg Dulavík. 

 

   Við Austerlitz og við framtakshuginum hjá 

synunum spratt ein handilsfyritøka og eitt 

reiðaravirksemi upp á Strondum, sum eigur sítt 

sjálvsagda pláss í søguni hjá Stranda bygd.* 
*sí tekstirnar í rútunum 

 

 
Sanna og Bartal Kass 

    Jóhan Kass, vanliga róptur Hanni, er tað 

einasta av teimum 10 børnunum í Kass, sum 

hevur búð á Strondum alt sítt lív. Hann er 

føddur sjálvan ólavsøkudag í 1930 og er í dag 82 

ára gamal. 

    Hann var nógv ár við Austerlitz, bæði sum 

bestimaður og sum meistari, til hann í 1963 fór 

umborð á Esso Søldarfjørð, seinni umborð á 

Esso Føroyar, sum so broytti navn til Stathav.   

     Hann sigldi við olju út á útoyggj í mong, 

mong ár, ofta í illveðri og á streymhørðum 

firðum og sundum. 

    Hann er røkin maður, blíður og skemtingar-

samur. Hann var nógv um foreldrini niðri í Kass, 

so leingi tey livdu.  

 

    Hini børnini fóru øll av bygdini. Fleiri búgva í 

Havn, fleiri búgva í Danmark og onkur hevur 

búð longur úti í heimi eisini. 

    Hvussu langt tey enn fara, hvussu leingi tey 

enn eru burtur, so stendur barnaheimið í Kass 

teimum klárt í minni. Andin, uppalingin og 

ávirkanin frá foreldrunum, serliga frá mammuni, 

sum sjálvsagt var mest um tey sum børn, er 

nakað, tey øll venda aftur til – í huga sum í 

frásøgn. 

    -Eg kann ikki ímynda mær eitt betri 

barnaheim, sigur Jákup Kass. 

    Tær dygdir, Sanna og Bartal løgdu í børn síni, 

hava verið eyðsýndar hjá eftirkomarunum í Kass. 

Tey eru dugnalig, arbeiðssom, reiðilig í øllum 

lutum og virðilig  í síni medferð. 

 

    -Mær dámdi so væl, tá Sigga hjá Lassa kom 

heim at vitja mammu, sigur Sólborg. Tað var so 

hugnaligt at hoyra tær sita og prátað saman. Ofta 

var gerandisdagurin strævin, ofta herjaðu sjúkur 

á, men tær gramdu seg ongantíð um nakað og 

høvdu bara gott at bera øllum. 

     

    Jákup minnist eisini, tá Lassi og Anton sótu 

inni hjá beiggjanum, Bartali, niðri í Kass.  

    -Eg minnist, at Anton, farbróður, einaferð 

segði,  at  teir  tríggir  høvdu  verið  hepnir.   Teir  

høvdu allir tríggir ført skip í mong ár, men eingin 

ólukka hevði verið teimum fyri umborð og 

ongan mann høvdu teir mist á sjónum. Teir 

høvdu nógv at takka Gudi fyri. 

 

    Á kamari sínum á Ellisheiminum hevur Jákup 

ein málning av eini stórari slupp hangandi, sum 

siglir við skúmi fyri stavn á bylgjunum bláu.      

    Sama slupp hongur inni í stovuni uppi hjá 

Hanna.  

    Hetta skip var í meira ein fjøruti ár óloysiliga 

knýtt til navnið Bartal í Kass.    

    Sluppin eitur Austerlitz. 
 
Keldur:  Jóhan Kass, Hilmar Kass, Jákup Kass, Sólborg Dula-
vík 
Myndir:  Úr myndasavninum hjá Lassa Borðoy, Sjúrður Kass, 
Bjarti Mohr 

 
 

 
Faðir og elsti sonur, Bartal og Jákup, á rættini í royting 


